
 
Pou Piblikasyon Imedya: 15/06/2022  GOUVÈNÈ KATHY HOCHUL 

 
 

GOUVÈNÈ HOCHUL ANONSE KÒMANSMAN KONSTRIKSYON 21 MILYON DOLA 
DEVLOPMAN LOJMAN ABÒDAB LA NAN BUFFALO  

  
West Side Homes pral ajoute 49 nouvo apatman abòdab epi ki efikas an enèji 

atravè West Side Buffalo; Lokal yo pral gen sèz apatman ki rezève pou adilt ki fès 
fas ak sitiyasyon sanzabri  

  
Devlopman te resevwa plis pase 362,000 dola atravè Konkou Bilding Ekselans 

NYSERDA a  
  
  

Gouvènè Kathy Hochul te anonse jodi a kòmansman konstriksyon yon devlopman 
lojman abòdab ki koute 21 milyon dola nan Buffalo. Yo rekonèt li kòm West Side 
Homes, devlopman an gen ladan reyabilitasyon sibstansyèl de bilding ak nouvo 
konstriksyon onz bilding pou kreye 49 kay, ki gen ladann 16 apatman ak sèvis sipò pou 
rezidan ki ap fè fas ak sitiyasyon sanzabri yo.  
  
"Nouvo devlopman enpòtan sa a bay apatman abòdab ki efikas an enèji ak modèn ki 
nesesè anpil pou fanmi yo nan Buffalo, ki gen ladan moun ki ap fè fas ak sitiyasyon 
sanzabri yo", Gouvènè Hochul te deklare. "Lè nou transfòme teren vid yo an nouvo 
opòtinite lojman, nou ka jenere nouvo aktivite ekonomik atravè West Side epi amelyore 
kalite lavi pou fanmi ki pral byento rele devlopman sa a lakay yo."  
  
West Side Homes fè pati plan Gouvènè Hochul nan tout eta a pou rann lojman pi 
abòdab, ekitab ak estab. Gouvènè a te entwodui epi garanti ak siksè, nan Bidjè Eta ki 
fèk adopte a, yon nouvo plan lojman konplè ki koute 25 milya dola, sou senk ane, ki pral 
ogmante rezèv lojman nan kreye oswa prezève 100,000 kay abòdab atravè New York ki 
gen ladan 10,000 ak sèvis sipò pou popilasyon vilnerab yo, plis elektrifikasyon yon lòt 
50,000 kay.  
  
Onz nouvo bilding yo pral konstwi sou 17 teren rezidansyèl vid epi yo pral reyabilite de 
kay ki kapab pran de fanmi ki egziste deja. Lè yo fini, devlopman an pral ofri yon total 
49 kay abòdab ak yon melanj apatman ki gen yonn, de, twa, ak kat chanm.  
  
Sèz apatman ki bay sipò pral gen ladan sibvansyon pou lokasyon ak sèvis pou rezidan 
yo ki pral finanse atravè Inisyativ Lojman Sipò Empire State la (Empire State Supportive 
Housing Initiative) epi se Biwo pou Sèvis ak Sipò pou Adiksyon (Office of Addiction 



Services and Supports, OASAS) Eta New York la k ap administre li. Sèvis BestSelf 
Behavioral Health ofri yo pral gen ladan jesyon swen, sèvis tretman sante 
konpòtmantal, sipò ant konpayon, sèvis swen primè, sèvis edikatif/pwofesyonèl, lyen ak 
resous gadri, ak asistans ak ladrès nan lavi chak jou.  
  
Rès 33 kay yo pral pou fwaye k ap touche 50 pousan oswa mwens pase Revni Medyàn 
pou Zòn (Area Median Income, AMI) lan.  
  
Yo pral konstwi yon bilding twa etaj, 15 inite nan 625 West Avenue pou jwenn sètifika 
nan men Phius (Passive House Institute US), Konpayi Kominote Vèt (Enterprise Green 
Communities) 2020, ak Sètifika WELL Building; ansanm ak satisfè egzijans pèfòmans 
pou resevwa sipò nan men Konkou Building Ekselans (Buildings of Excellence) Otorite 
Devlopman ak Rechèch Enèji Eta New York (New York State Energy Research and 
Development Authority, NYSERDA) ak Nouvo Pwogram Konstriksyon Lojman (New 
Construction-Housing Program) an. Bilding lan fèt pou li konplètman elektrik epi li pral 
gen ladan li yon ponp tèmik tèrès, vantilasyon rekiperasyon enèji, ak pano solèy sou 
twati.  
  
Devlopman an gen ekipman tankou enstalasyon lesiv, plaka pou estokaj, galri, balkon, 
ak yon chanm kominotè.  
  
West Side Homes sitiye tou pre plizyè liy otobis nan yon reyon yon kilomèt swasant ak 
klinik ak biwo BestSelf Behavioral Health, bibliyotèk Crane ak Isaias Gonzalez-Soto 
Branch, sant kominotè West Side Community Services, divès lekòl nan vil Buffalo, 
Massachusetts Avenue Park, ak yon Boys and Girls Club.  
  
Devlopè a se Buffalo Neighborhood Stabilization Company Inc (BNSC), ki se yon 
branch devlopman lojman nan PUSH Buffalo. Atravè yon pwosesis planifikasyon ki te 
kòmanse an 2017, manm kominote West Side yo, ki te dirije pa BNSC, te idantifye 17 
sit sa yo pou yo te retounen pou yo itilize kòm lojman abòdab.  
  
Finansman Eta a pou West Side Homes gen ladan l Kredi Enpo Federal ak Eta sou 
Lojman pou Moun ki gen Revni ki Fèb ki te jenere 12 milyon dola nan fon pwòp ak 3.3 
milyon dola nan sibvansyon ki soti nan Biwo Renouvèlman Kay ak Kominote (Homes 
and Community Renewal, HCR) Eta New York la. Biwo pou Asistans Tanporè ak 
Andikap (Office of Temporary and Disability Assistance, OTDA) Eta New York la ap bay 
3.6 milyon dola atravè Pwogram Asistans Lojman pou Sanzabri a (Homeless Housing 
Assistance Program). NYSERDA te bay 362,620 dola nan Dezyèm Faz pwogram 
Buildings Ekselans lan ak 124,000 dola atravè pwogram Nouvo Konstriksyon Bilding 
lan. Vil Bufffalo ap bay 500,000 dola.  
  
RuthAnne Visnauskas, ki se Komisè Renouvèlman Kay ak Kominote yo, te 
deklare, "Envestisman nou an nan West Side Homes pral kreye 49 apatman abòdab 
epi ki efikas an enèji nan yon katye ki pratik pou pyeton tou pre sèvis ak enstalasyon yo, 
ki gen ladan 16 apatman pou fanmi ki bezwen sipò adisyonèl yo. Devlopman entèlijan 
sa a pral bay nouvo aktivite nan kominote West Side pandan l ap konplete karaktè 



rezidansyèl katye a. Lè li enkòpore mezi efikasite an enèji ki sevè, West Side Homes 
pral ankouraje yon espas vivab ki pi an sante pou rezidan yo, yon kominote ki pi pwòp e 
ki pi vèt pou tout moun, epi avanse efò Eta a pou reyalize objektif rediksyon kabòn ki 
fikse pa CLCPA a. Felisitasyon pou PUSH Buffalo ak lòt patnè nou yo paske yo te lanse 
nouvo devlopman sa a."  
  
Komisè Biwo Sèvis ak Sipò pou Depandans NYS la, Chinazo Cunningham, te 
deklare, "Moun ki afekte pa adiksyon yo souvan bezwen yon anviwonman lojman sipò 
pou yo ka resevwa sèvis enpòtan ki esansyèl pou sante pa yo. OASAS kontinye travay 
ak ajans patnè nou yo pou pote pwojè sa yo bay tout zòn nan eta a epi ede konekte 
moun ki nan bezwen yo ak resous yo bezwen yo. Mwen pa ka tann avantaj sa pral 
genyen pou Kominote nan lwès New York la."  
  

Komisè Biwo Asistans Tanporè ak Andikap la (Office of Temporary and Disability 
Assistance), Daniel W. Tietz, te deklare, "Lè nou asosye sèvis sipò yo ak lojman 
abòdab, nou ka bay yon anviwonman ki estab pou moun ki fè fas ak sitiyasyon sanzabri 
yo epi adrese defi ki te kontribye nan enstabilite lojman yo. Sipò kontinyèl Gouvènè 
Hochul pou Pwogram Lojman ak Asistans pou Sanzabri, ki gen ladan pwojè West Side 
Homes, demontre angajman li pou asire tout Nouyòkè yo gen yon kote ki an sekirite 
pou yo rele lakay yo -espesyalman moun ki pi vilnerab pami nou yo."  
  

Doreen M. Harris, Prezidan ak Direktris Egzekitif Jeneral NYSERDA, te deklare, 
"NYSERDA kontan wè pwojè West Side Homes lan demare epi kòmanse konstriksyon 
sa ki pral yon lojman abòdab ak sipò epi ki konplètman elektrik pou rezidan vilnerab 
Buffalo ki montre teknoloji ponp tèmik, vantilasyon efikas an enèji, ak itilizasyon enèji 
renouvlab. Pwojè Building Ekselans tankou sa a demontre ke yon avni ki fèb an kabòn 
posib epi asire ke bilding konfòtab ki an sante aksesib pou tout Nouyòkè yo pou sipòte 
angajman Gouvènè Hochul pran pou l reyalize de milyon kay ki favorab pou klima a."  
  
Senatè Eta Tim Kennedy te deklare, "Pwojè sa a se yon lòt egzanp ankò sou 
angajman Eta New York pou kreye opòtinite lojman ki bay sipò, ki abòdab. Mwen 
remèsye Gouvènè Hochul paske li kontinye priyorize espas ki santre sou kominote yo 
epi li envesti nan solisyon dirab ki bati fanmi ak moun atravè Lwès New York."  
  
Senatè Eta a, Sean Ryan te deklare, "PUSH Buffalo ap fè gwo travay nan kominote sa 
a depi plizyè ane. Pwojè sa a pral fè anpil itilizasyon fon eta a pou ede revitalize West 
Side Buffalo. Reyabilitasyon 19 teren ak pwopriyete vid sa yo pral non sèlman amelyore 
katye kote yo bati yo - yo pral kreye tou yon lojman abòdab ki nesesè anpil pou anpil 
rezidan Buffalo yo epi yo pral bay asistans vital pou moun ki pa gen kay."  
  
Manm Asanble Jon D. Rivera te deklare, "Mwen vle remèsye Gouvènè Hochul, 
Buffalo Neighborhood Stabilization Company Inc., ak PUSH Buffalo paske yo te envesti 
nan lojman ekitab ki nesesè anpil nan West Side Buffalo. 49 nouvo inite ki pral genyen 
West Side Homes yo pa pral non sèlman ranpli yon zòn ki gen gwo bezwen lojman 
abòdab nan kominote Lwès New York la, men inite sa yo pral toupre sèvis bis, klinik ak 
biwo BestSelf Behavioral Health, bibliyotèk Crane ak Isaias Gonzalez-Soto Branch ak 



West Side Community Services — ki se òganizasyon ki bay sèvis asistans ak ekipman 
ki gen anpil valè pou popilasyon ki pi bezwen yo."  
  
Egzekitif Konte Erie Mark Poloncarz te deklare, "Lojman abòdab enpòtan pou 
ekonomi nou an ak kominote nou an ki kontribiye nan vitalite kominote nou an an 
jeneral. Gwo envestisman ak angajman sa a pou yon katye ki pral benefisye anpil nan 
pwojè sa a sinifi konsantrasyon angajman Gouvènè Hochul pran nan kalite devlopman 
ekonomik sa a. Bay lojman abòdab inik sa a nan renove estrikti ki egziste deja yo 
pandan y ap bati nouvo bilding ki pral yon sous fyète nan Buffalo montre lidèchip ak 
panse pou lavni gouvènè nou an ak administrasyon li an. Mwen bat bravo pou tout 
moun ki enplike nan pwojè West Side Homes lan epi mwen pa ka tann evantyèl 
seremoni koupe riban an k ap selebre devlopman lojman abòdab ki nesesè anpil sa a."  
  
Majistra Byron W. Brown te deklare, "Mwen remèsye PUSH Buffalo, Biwo Lojman ak 
Revizyon Kominotè Eta New York, NYSERDA, Biwo Sante Konpòtman Eta a, ak 
BestSelf Behavioral Health paske yo kolabore nan kad gwo devlopman lojman abòdab 
sa a, ki pral ede popilasyon sanzabri nou an tou. Sa a se senkyèm pwojè lojman PUSH 
Buffalo ke administrasyon mwen an te fè pati li epi nou kontan angaje 500,000 dola nan 
fon HOME yo, pandan n ap travay pou reyalize objektif nou pou kreye 40 pousan 
lojman abòdab nan chak pati nan Vil Buffalo."  
  
Rahwa Ghirmatzion, ki se Direktris Egzekitiv PUSH Buffalo, te deklare, 
"BNSC/PUSH Buffalo kontan anpil pou li kòmanse travay sou Pwojè West Side Homes 
lam. Se akimilasyon travay ak rezidan lokal yo pou yo adopte yon lejislasyon klima 
anbisye ak ekitab, Lwa sou Lidèchip Klima ak Pwoteksyon Kominotè (Climate 
Leadership and Community Protection Act, CLCPA) a. Pandan nou t ap defann CLCPA 
yo te adopte nan mwa jen 2019, kominote nou an te kòmanse imajine sa li ta renmen 
demontre CLCPA an aksyon epi West Side Homes se vizyon sa a. Nou vle rekonèt ak 
remèsye tout moun ki te vle reve avèk nou epi sipòte nou pou fè pwojè sa a vin yon 
reyalite."  

